
Эссе.
 

                                  Кеше акыллы, гади, гадел, кыю һəм мəрхəмəтле булырга тиеш.
                      Шул чакта гына ул Кеше дигəн бөек исемне йөртергə хаклы.

                                                                                                            К.Г. Паустовский
 
Укытучы, мəктəп, укучылар... Бу сүзлəрне ишетүгə, күз алдына балачакның матур хатирəлəре килеп баса . Əле кайчан гына əниемнең ышанычлы кулларына 
тотынып, мəктəп бусагасын атлап кергəн идем. Өстемдə – менə-менə очып китəргə əзер күбəлəкне хəтерлəткəн ап-ак алъяпкыч, ике якка үреп салган 
толымнарда – ап-ак тасмалар, күңелдə – ап-ак хыяллар... Бу хыяллар килəчəктə  кая илтерлəр микəн?
 Һөнəрлəрнең ниндилəре генə юк. Һəр кеше үзенə якынын сайлый ала. Һөнəрлəрнең иң асылы- укытучы. Минем язмам һəр һөнəрнең дə башлангыч нигезе 
булган- укытучы турында .
Укытучы- катлаулы да, мактаулы да, шул ук вакытта бик тə кирəкле һөнəр.
Безнең гаилəбездə укытучылар булуын хəтерлəмим. Мəктəп еллары бары тик матур яктан, якты истəлеклəр белəн генə күңелгə кереп калган. Татар теле һəм 
əдəбияты укытучысы Əлфинə Əхтəм кызының дəреслəрен аеруча көтеп ала идем. Аның дəреслəрдə өйрəнгəн барлык  шигырлəрне яттан сөйлəвенə исем китə 
иде. Никадəр сəнгатьлелек,  тəннең һəрбер күзəнəгенə үтеп керердəй көчле аһəң... Укытучымның əлеге сыйфатлары мине дə мөгаллим булырга дəште. 
Сарсак-Омга лицеен тəмамлагач,Чаллы  дəүлəт педагогия институтына укырга кердем. Анда татар теле һəм əдəбияты укытучысы белгечлеген алып, Əгерҗе 
шəһəренə эшкə кайттым. Үземнең хезмəт тəҗрибəмне 2004 нче елда   башлап, Əгерҗе шəһəренең  2нче номерлы урта мəктəбендə татар теле һəм əдəбияты 
дəреслəрен укыта башладым. Бүгенге көнгə кадəр укучыларда үзебезнең ана телебезгə мəхəббəт  тəрбиялəүгə, аның фəнни нигезлəрен өйрəтүгə бар көчемне 
бирəм.
 Бүгенге көндə XX гасыр укытучысыннан педагогик культура һəм педагогик  фикер йөртү талəп  ителə. Мəктəплəргə укытучы- универсал кирəк. Аның өстенə 
укытучы  тəнкыйди фикерлəүгə ия булырга тиеш. Заман белəн бергə атлыйм дисəң, бер генə адымга да артка калу килешми. Мин шуңа күрə үземнең 
дəреслəремдə электрон укыту ярдəмлеклəреннəн, интернет-ресурслардан киң файдаланам, укучылар белəн берлектə эзлəнү-тикшерү эшчəнлеген оештырам, 
белем сыйфатын бəялəү өчен компьютер тестларын кулланам. Компьютер технологиялəрен һəр дəрестə актив куллану яхшы нəтиҗəлəр бирə, укучы шəхесен 
һəрьяклы  үстерү өчен ярдəм итə. Татар теле  һəм əдəбияты буенча программада каралган материалны нəтиҗəле үзлəштерүгə мин эшчəнлекнең төрле 
төрлəре аша ирешəм.
Замана укучысына əзер белемнəрне үзлəштерү һəм тиешле күнекмəлəр булдыру  гына  җитми.  Иҗади, мөстəкыйль, җаваплы булырга өйрəтү бурычы 
йөклəнде. Укыту материалының эчтəлеген һəр укучының сəлəтенə туры килерлек итеп сайларга һəм төзергə кирəк. Индивидуаль якын килеп эшлəгəндə генə, 
укытучы укучыларында үз фəненə карата мəхəббəт уята, тормышка яраклы шəхеслəр тəрбияли ала. Баланың берсе укытучы əйткəн сүзне шул мизгелдə үк 
“элəктереп” алса, икенчесенə берничə тапкыр кабатларга кирəк, ə өченчесе исə, күнегүлəр эшлəү, проблемалы ситуациялəрне чишеп кенə теманы аңлауга 
ирешə. Үзем, урта сыйныф укучылары белəн традицион дəреслəрдəн тыш, уен- дəрес, практикум, экскурсиялəр, рольле уеннар кебек иҗат дəреслəрен  
отышлы дип табам. Балалар бертөрлелектəн бик тиз аралар, шуңа күрə дəрестə эшчəнлекнең төрле ысулларын сайлыйм. Өй эшен мин укучыларның сəлəтенə 
һəм мөмкинлеклəренə  туры  китереп, һəр балага индивидуаль якын килеп бирергə тырышам.

Яңалыклар заманы укытучысына  талəплəр катгый: бала мөстəкыйль фикер дə йөртə белсен, аны ачык итеп дəлиллəсен, эшен дə дөрес оештырсын, 
лидерлык сыйфатлары да анда чагылыш тапсын, бүгенге тормышка яраклаша да белсен.



 Бүген уку-укыту процессына яңа технологиялəрне кертеп җибəрү – укытучы алдында торган төп талəп, көн тəртибенə куелган беренчел мəсьəлə. 
Əлбəттə, кулыңа акбур тотып, такта янына басып та кызыклы дəреслəр биреп була. Лəкин дөнья үзгəрə тора һəм, заманнан артта калып, искечə 
укытуны дəвам  итəргə  һич  кенə дə ярамый. Балалар  мəгълүмати технологиялəр белəн бик иртə таныша. Мəктəп баласы булган өйдə компьютер 
булмыйча калмый. Əгəр дə элек укучы өчен мəгълүмат чыганагы булып китап һəм мөгаллим торса, бүген ул барлык кызыксындырган сорауларга 
җавапны интернет челтəре аша да таба ала. Шуңа да заман укытучысы булу, укучыларны  үз  фəнем белəн кызыксындыру, аларның игътибарын 
җəлеп итү өчен, төрле хəйлəлəр уйлап табам – шул  ук  мəгълүмати технологиялəрне  үзлəштерергə  һəм аларны укыту процессында кулланырга 
тырышам. Укучылар алдында абруең булсын өчен, хезмəттəшлек педагогикасын куллану зарур дип уйлыйм. Менə шушы методика кысаларында 
балаларны үз тирəмə оештырып, кызыксынулары бер дə бетмəслек итеп эшлəргə тырышам: аларны төрле идеялəр белəн рухландырам, 
дəреслəремне тиешле дəрəҗəдə уздыру өчен бөтен көчемне куям.
           Ə укытучы буларак, үз һөнəри осталыгыбызны үстерү өчен, төрле районара, республикакүлəм һəм федераль курсларда,  мастер класс 
бəйгелəрендə, төрле электрон  бергəлеклəрдə катнашабыз; татар теле укытучыларының “Мəгариф”, “Ачык дəрес” газета –журналларында 
язмаларым белəн уртаклашам.  Укучыларым муниципаль, республикакүлəм, халыкара  олимпиадаларында, конференциялəрендə  һəм төрле 
конкурслар да  катнашып җиңүлəр яулады. 
Урта звенодагы укчыларым исə үзлəренең иҗат иткəн шигырьлəрен , əкиятлəрен, татар язучылары һəм шагыйрьлəренең төрле əсəрлəре буенча 
ясалган рəсемнəрен балалар өчен чыгарылучы газета һəм журналларга җибəрəлəр.

Бөек шəхесебез Р. Фəхреддин əйткəнчə, һəрбер кеше үз кулыннан килгəн кадəр эш эшлəргə, байлык вə һөнəр һəм дə сəнгать өлкəлəрендə 
миллəтнең күтəрелүенə ярдəм кылырга тиеш. Халкының үткəнен, тарихын, сəнгатен өйрəнгəн, хезмəт сөйгəн, матурлыкны күрə белгəн, үзара дус 
һəм тату мөнəсəбəттə тəрбиялəнгəн балаларның килəчəге өметле. Ə балалар – безнең килəчəгебез. Ə килəчəк тормышны кору өчен сəламəт 
кешелəр кирəк. Сəламəт балаларны тəрбиялəү өчен сəламəт укытучылар кирəк. Сəламəтлек- адəм баласының зур байлыгы! 

Минем фикеремчə, 21 нче гасыр укытучысы иң дəрəҗəле һөнəр иясенə əверелде. Аның өчен без, укытучылар, чын укытучы булырга, 
башкаларга үрнəк күрсəтергə, белемле булырга тиешбез. Барысы да безнең үзебездəн тора. Ə без үстергəн буын килəчəктə чын Кеше булырлар-  
мин моңа ышанам!
         Мин бəхетле кеше, чөнки мин – татар теле укытучысы,мин дə миллəт сакчысы!
          Мин гомеремне бушка уздырмавым өчен сөенеп туя алмыйм: ярый əле шушы һөнəрне сайлаганмын. Үзең яраткан эштə узган гомер – бəхет 
бит ул!  Яраткан эшне генə бөтен күңелеңне биреп башкарып була. Кеше гомеренең асылы – килəчəк өчен изге эшлəр кылу.  Куйган хезмəтемнең 
нəтиҗəсе гел булып торса иде, ярабби



•2014-2015 уч.год: успевемость: 100%,качество-64%
•2015-2016 уч.год:успеваемость:100%, качество – 68%
•2016-2017 уч.год: успеваемость:100%,качество – 72%

Татарский
язык 

•2014-2015 уч.год: успевемость: 100%,качество-66%
•2015-2016 уч.год:успеваемость:100%, качество – 69%
•2016-2017 уч.год: успеваемость:100%,качество – 75%Татарская 

литература

Успеваемость и качество по предмету



Результаты мониторинговых исследований по татарскому языку

2015-2016 уч.год:успеваемость:100%, качество – 78%, средний балл 74

2016-2017 уч.год:успеваемость:100%,качество – 79%,средний балл 76  



Методическая тема: 

"Использование проектных форм работы 
при изучении татарского языка в условиях ФГОС"

